
O Chionn Tri Fichead Bliadhna. 

L e I & i n . 

CAIB. X X I . 
"A chionn nach 'eil binn an aghaidh droah 

oibre 'ga cur an gniomh gu luath, uime sin 
tha cridhe chloirm nan daoine lanshuidhichte air 
olc a dheanamh." 

F H E U D A R do 'n Uachdaran a dhol 
le 'mhnaoi agus le 'theagblach gu 
rnige aon dhe na duthchannan blath' 
a tha ann an Tir-mbr na Roinn-Eorpa 

air son math an slainte, agus air an aobhar sin, 
bha riaghladh na h-oighreachd gu buileach ann 
an lamhan a' mhaoir's a' bhaillidh fad da bhliadh-
na, no corr. Ghabh am maor an cothrom so air 
iomadh atharrachadh a dheanamh air an fhearann 
a bh' aig an tuath. Agus mar a dh' ainmioh-
eadh cheana, bha 'm baillidh deas gu leor gus rud 
sam bith a dheanamh a theireadh am maor a bha 
ceart; oir cha robh e mar bu trice a' dol do 'n 
duthaich ach aon uair's a' bhliadhna. Agus o 
nach robh e 'tuigsinn staid an t-sluaigh bhochd a 
bh' air an oighreachd, cha robh co-fhaireachadh 
sam bith aige riutha. Ach feumar a radh nach 
robh mbran de nadar na ceilge agus a' mhi-ruin 
anns a' bhaillidh idir. B' e 'n cronbu n ho a !:-'„' 
air, gu 'n robh e tuillsadh is - r;u ;-uaiaa;fle a' 
mhaoir agus dhaoin' eile 'ghabhail. Bha e 'creid-
sinn gu 'n robh an aireamh bu mh6 dhe 'n tuath 
riaraichte gu leor leis gach atharrachadh a bha 
am maor ag iarraidh a dheanamh. Ged a dh' 
fheoraich e de chuid dhiubh an robh gach. atharr­
achadh a bha 'na bheachd a dheanamh a' tighinn 
a reir am miann, cha bu dana le h-aon dhiubh a 
radh nach robh. Bha fhios gle mhath aca, mur 
biodh iad aontach leis gach ni a theireadh am 
maor, g u ' n caitheadh e dioghaltas orra uair no 
uaireiginn.' 

A n am a bhith 'deanamh an atharrachaidh, 
fhuair cairdean a' mhaoir, agus a h-uile duine eile 
a bha gu math fad a staigh air, leasachadh fear-
ainn dhe 'n fhearann a b' fhearr a bha ri fbaigh-
inn. Agus a bharrachd air so, fhuair feadhainn 
eile a' cuid a b' fhearr dhe 'n fhearann a bha 'n 
tuath, le mor-dhichioll, agus le saothair chruaidh 
a' toirt, o bhliadhna gu bliadhna, gu fearann 
math aitich. Iomadh bliadhna roimhe sid thug 
an t-Uachdaran a h-uile misneach do 'n tuath gus 
iad na b' urrainn daibh dhe 'n mb.6inti.eh a thoirt 
gu fearann aitich; agus gheall e dhaibh gu 'm 
faigheadh iad gun sgillinn mhail a h-uile ploc 
fearainn a bheireadh iad a steach gu fearann ait­
ich. Agus an uair a chunnaic iad am fearann 
math, reidh air an do chosg iad uiread dhe 'n 
saothair fad iomadh bliadhna air a thoirt uapa, 
agus air a roinn air na lunndairean leasga, sodal-
ach, brosgalach air an robh meas cho m6r aig a' 
mhaor's aig a' bhaillidh, bha dorran gu le6r orra. 
Ach cha leigeadh an t-eagal leotha am be*il 
'fhosgladh mu 'n chuis ri maor, no ri baillidh, no 
ri Uachdaran. 

Ach ged a bhios daoin' eucorach a' toirt orra 

fhein a chreidsinn gu 'n teid aca, air aon dbigh 
no d6igh eile, air gach eucoir is foirneart a bhios 
iad a' deanamh a chumail am falach o shuilean's 
o chluasan dhaoine, tha siiilean is cluasan ann air 
nach teid rud sam bith seachad. Chi an t-suil 
uile-leirsiuneach gach math is olc a tha 'dol air 
aghart air an talarnh, agus, luath no mall, thig 
binn eagalach am mach an aghaidh gach neach a 
bhuanaicheas anns an olc. 

Gu math trie thig saorsa gu daoine truagha, 
saruichte, air rathad agus air ddigh nach do 
shaoil iad. Thachair gu 'n d' thainig duin' 6g a 
mhuinntir na duthchadh a bha 'na mhaighstir 
sgoile ann an ait' eile dhe 'n Ghaidhealtachd, 
dhachaidh aig an am a dh' amharc air a chuid-
eachd. An uair a chual' e mu 'n eucoir a bha 'n 
luchd-riaghlaidh a' deanamh air an tuath, thairg 
e iarrtus a sgriobhadh dhaibh gus a chur air beul-
aobh a' bhaillidh, ann an dochas gu 'n rachadh 
stad a chur air obair a' mhaoir 's a' bhaillidh. 
Chuir aireamh mhath dhe na daoine an ainm ris 
an iarrtus; agus air lath' airidh an uair a bha 'm 
baillidh's am maor a' deanamh gnothaich ri cuid 
dhe 'n tuath, chaidh iad far an robh e leis an 
iarrtus. Cha bu luaithe a leugh am baillidh an 
t-iarrtus na thainig droch ghreann air a ghnuis. 
Thilg e am paipear mu chasan a' mhaighstir-sgoile 
agus le guth feargach thuirt e ris e bhith 'gabhail 
am mach as 'f Llamas. Cha d" ?Sagam maighstir-
sgoile no na daoine a bha comhladh ris freagairt 
mhath no olc air. Thionndaidh iad air falbh, 
agus dh' fhag iad e fhein's am maor ann an sid. 

Na 'n d' eisd am baillidh riutha gu ciuin, 
foighidneach mar bu ch6ir do dhuin' uasal a 
dheanamh, is docha nach robh guth air a bhith 
m' a dheidhinn tuilleadh. Ach ged nach dubh-
airt am maighstir-sgoile aon fhacal ris, chuir e 
roimhe na 'm b' urrainn e, nach rachadh eucoir a' 
mhaoir 's a bhaillidh moran na b' fhaide air 
aghart. 

Mu 'n deachaidh moran laithean seachad, dh' 
aithnich cuid dhe na chuir an ainm ris an iarrtus 
gu 'n robh gruaim air a' mhaor's air a' bhaillidh 
riutha. Bu cho math leotha aig an km nach do 
chuir iad an ainm ris an iarrtus riamh. 

An deigh do 'n mhaighstir-sgoile tilleadh air 
ais a dh' ionnsuidh a thaighe fein, thachair dha 
coinneachadh air lath' airidh ris an Uachdaran a 
bh' air an oighroachd anns an robh an sgoil aige. 
Bha 'n t-Uachdaran so 'na dhuine ro uasal, irio-
sal, agus o'n a bha meas m6r aige air a' mhaigh­
stir-sgoile, bu ghle thiic leis greis dhe 'n iiine a 
chur seachad a' comhradh ris. Am measg gach 
seanachus eile 'bh' aca, thug iad iomradh air an 
Uachdaran a bh' air an oighreachd de :m buin-
eadh am maighstir-sgoile. Bha seann eolas aig 
an da Uachdaran air a cheile; oir bha iad le cheile 
ann an aon de dh' ard-sgoiltean na rioghachd. 
Dh' innis am maighstir-sgoile dha a h-uile car 
mar a bha am maor agus am baillidh a' deanamh. 
An uair a chuir am maighstir-sgoile crioch air na 
bh' aige ri innseadh, thuirt an t-Uachdaran ris, 
"Na 'm biodh fhios aig mo charaid air an d6igh 
anns am bheil an oighreachd aige air a riaghladh 

cba bhiodh fear dhe 'n dithis ceithir uairean fich-
ead 'na sheirbhis. Tha e 'ga dheanamh fhein lan-
chinnteach gur ann aige a tha'm maor's am baill­
idh cho dileas agus cho ceart's a tha aig fear dhe 
'sheorsa's an rioghachd. Ach mu 'm bi e moran 
na's sinne na tha e, innsidh mise dha mar a tha 
na fir a' riaghladh na h-oighreachd aige. Tha 
eagal orm gur ann air fhein a tha 'n tuath a' cur 
na coire gu leir. Tha mi 'n d&chas ga 'n seas 
thusa ri d' fhacal, ma dh' fheumar do thoirt an 
lathair a' bhreitheimh gus fianuis a thogail an 
aghaidh 'nan daoine. 

"Seasaidh mise ri m' fhacal gun teagamh; agus 
ma chuirear air mo mhionnan mi ' s gu 'n ceas-
naichear gu math mi, tha amhrus agam gu 'm 
fagar am maor gu math dubh. Ma tha 'n darna 
leith dhe na chuala mise mu dheidhinn a' mhaoir 
fior, cha bu choir gu 'm biodh e lath' eile anns an 
dreuchd anns am bheil e," ars' am maighstir-
sgoile. 

Cha robh air a so ach so fhein. An ceann 
beagan mhiosan, thachair an da, Uachdaran ri 
cheile ann an Duneidionn. Agus o'n a bha 
seann e61as aca air a cheile, agus iad uine fhada 
gun a cheile fhaicinn, chuir iad seachad greis 
mhath dhe 'n nine a' comhradh mu thimchioll 
iomadh naigheachd ur is sean. Mu dheireadh 
thainig aca air bruidhinn mu dheidhinn nan 
gnothaichean a bhuineadh do 'n cuid tuatha, 
agus an doigh anns an robh iad air an riaghladh. 
Thuirt fear dhiubh, "Tha amhrus laidir agamsa, 
'Sheumais, nach 'eil an tuath a th' air an oigh­
reachd agadsa a' faighinn ceartais mar bu ch6ir 
dhaibh, agus tha cuid mhor dhe 'n choire ri chur 
ortsa. Bu ch6ir dhut a bhith cinnteach g a ' m 
bheil an luchd-riaghlaidh a tha fo d' laimh 'nan 
daoine cearta, cothromach nach dean claonbhaigh 
ri duine seach duine." 

"Tha mise gle mheallta 'nam bharail ar neo 
tha na daoine ris an d' earb mi riaghladh na 
h^oighreachd 'nan daoine a tha ceart agus coth­
romach gu le6r. Tha iad a nis anns an dreuchd 
aireamh bhliadhnachan, agus gus an diugh cha 
chuala mi facal gearain mu 'n deidhinn. Bu 
mhath learn dcarbhadh laidir fhaighinn gu 'm 
bheil iad ciontach dhe na bheilear a' c-.'.r as an 
leith mu 'n creidinn e," ars' esan, agus coltas mi-
thoilichte air a ghnuis. ' 

"Gheibh thu dearbhadh gu leor air a' chuis ma 
thogras tu rannsachadh a dheanamh m' a dheidh-
iun. Chuala mise fathunn o chionn leith-bhliadh-
na nach robh cuid dhe 'n tuath agad a faighinn 
ceartais; agus o'n a bha toil agam fios cinnteach 
fhaotainn, dh' fhe6raich mi dhe 'n mhaighstir-
sgoile, an uair a thill e dhachaidh as an oigh­
reachd agadsa an deigh dha bhith ag amharc air a 
chairdean, an robh guth flrinn anns an fhathunn 
a chuala mi. Ged nach robh e debnach an tois-
each leigeil air gu 'n cual' e dad cearr mu dheidh-
inn a' mhaoir's a' bhaillidh, dh' aidich e mu 
dheireadh gu 'n cual' e o urra gle chinnteach, gu 
'n robh am maor, le aonta 'bhaillidh,. a' toirt 
fearainn o chuid dhe 'n tuath, agus 'g a thoirt do 
dhaoine bu toigh leis fhein." 

" A m bheil thu cinnteach gu 'n d' innis e an 
fhlrinn dhut?" 

'•Tha mi deimhin gu 'm bheil na dh' innis e 
dhomh fior gu le6r. Agus is e mo bharail gu 'm 
faodadh e m6ran a bharrachd air sid innscadli 
dhomh na 'n do thogair e. Is duine modhail e 
air nach do chomharraicheadh breug riamh fhath-
ast, ged a tha e aireamh bhliadhnachan air an 
oighreachd agam." 

"Feumaidh mi a' chuis a ramisachadh gun dail; 
ach bu mhath leam am maighstir-sgoile 'fhaicinn 
an toiseach, agus beagan ceasnachaidh a dhean­
amh air." 

"Innsidh mise dhut an rud a's fhearr dhut a 
dheanamh. Theid thu air an ath sheachdain do 
'n taigh agamsa; oir cha 'n fhaigh mi tilleadh 
dhachaidh gus a sin. Agus cuiridh mise fios air 
a' mhaighstir-sgoile. Ma tha teagamh agad nach 
d' innis e an fhlrinn dhomhsa, faodaidh tu a 
cheasnachadh 'nam lathair-sa." 

Dh' aontaich an t-Uachdaran eile gu 'n robh so 
ceart gu lebr, agus an uair a shuidhich iad an 
lath' air an coinnicheadh iad a rithist, dh' fhag 
iad slan aig a cheile, agus dhealaich iad. 

(Ri leantuinn.) 

Tamhaisg. 

LK IAIN MAC PHAIDEIN, AN GLASACIIO. 

Earrann II. 

BH A da, ghille 6g, na eo-dhiu gill' 6g agus 
seann fhleasgach, c6mhladh air mhuinntir-

eas aig tuathanach. Bha iad a cadal comhladh 
air lobhta an stabuill. Thainig e ann an ceann 
an t-seann fhleasgaich, air oidhche shonruichte, 
gu 'm falbhadh e 'dh' iarraidh mnatha. Feum­
aidh gu 'n d' thainig a ni na inn tin n car a 
chlisgeadh, a chionn thuirt cuid dhiubhsan d' am 
b' aithne gu math e, gu 'n d' thainig e air mar a 
thig a ghlais-sheile (waterbrash) air neach d' am 
bi an galar sin buailteach. Cha robh am boir-
ionnach a bha e dol a dh' iarraidh fad as; ach 
o'n a bha e ' m beachd gu 'm biodh an rei teach 
ann air an oidhche ud fein, bha a ni sin a dh' 
fheumas a bhi mu 'n cuairt air gnothuch cudtrom-
ach dhe 'n t-se6rsa ud fada bhuaithe—'s e sin an 
t-uisge-beatha. Cha robh deur ri fhaotainn ni b' 
fhaisge air lia ceithir mile a dh' astar. "Am 
falbh thusa, a Dhomlmuill," ars' an seana fhleasg­
ach ri chompanach, "agus am faigh thu 'n t-uisge 
beatha ?" Cha bu ruith ach leum sud le D6mh-
null, 'sa mach a ghabh e, agus ged a bha 'n 
t-asdar fada cha robh Domhnull fada ga chuir 
seachad, agus ged a choisich e eadar falbh 'us 
tighinn cho math ri ochd mile, cha b' fhada gus 
an do nochd e e-feiri air ais air lobhta 'n stabuill; 
ach cho luath 'sa chunnaic a chompanach e ' s ann 
a ghabh e eagal. Bha D6mhnull mar gu 'm 
biodh e dol anns an anart, 's thilg e e-fein air 
uafihdar na leapa. 's cha robh smid a sios na 'nios 
ann cat" greis ; ach, co dhiu, cho luath 'sa fhuair e 
comas a theanga, so a naigheachd a bh' aige ri 
Inriseadh do 'n fhear eile :—"An uair a bha mi a 
direadh ris a bhruthach a nuas os cionn an uillt, 
dh1 fhairich mi mi-fein air mo ghlacadh mu 'n 
teis^meadhoin, mar gu 'm bithinn air mo ghlacadh 
le neach a bhiodh a dol a chuir car-a-glcachd 
leam ; an sin chaidh mo thogail o'n lar agus ma 
dhruim a thilgeadh ris an talamh mu 'n gann a 
bha fios agam de bha mi deanadh. Bha mi air 
mo bhonnabh ann am priobadh, ach mu 'n gann a 
bha, chaidh an tomhas ceudna a dheanadh a 
rithist orm, agus sin tri uairean an deigh a cheile; 

ach an treas uair cho luath 'sa fhuair mi air mo 
bhonnabh theich mi cho luath 'sa b' urrainn mi. 
Cha 'n fhaca's cha chuala mi sion saoghalta." 

An uair a thainig Domhnull gus na briathran 
mu dheireadh de a naigheachd, chuir a chompan­
ach a latnh air gualainn Dhomhnuill, agus ars' 
esan, "An do bhrisd thu na botuil, a Dhomh­
nuill ?" 

Ach cha do bhrist Domhnull na botuil—bha 
ladsan gu lan, slan, fallain. Agus chaidh an 
cordadh a dheanadh an oidhch' ud fhein, agus a 
bhanais ann an nine iomchuidh as a dheigh sin ; 
's cha robh dad ann am beatha na caraid, ach 
mar a bha ann an cumanta ami am beatha a 
leithid eile air feadh na duthcha, ach mar a 
thachair do 'n fheadhainn a chunnaic tamhasg a 
bhoirionnaich, agus an duine mhoir, air an d' thug-
mi iomradh cheana. Cha 'n fhaca's cha d' fhair­
ich Domhnull ni riamh, roimhe sud no na dheigh, 
a chuir eagal no ioghnadh air, agus nach gabhadh 
tuigsinn leis. Faodaidh cuid a bhi smaointean, 
o'n bha D6mhnull 's an tigh-6sda, gu 'n do dh' 61 
e tuille 'sa choir, agus gu 'n robh an spiorad a 
bha 'n taobh a stigh dheth a toirt air a chreidsinn 
gu 'n robh spiorad eile air an taobh a mach 
dheth, ach cha b' ann mar sin idir a bha chuis ; 
cha do dh' 61 Domhnull deur air an oidhch' ud 
gus an d' thug a chompanach dha e an deigh dha 
tilleadh. Ach bha cuid ag radh aig an am, gur e 
thachair air Domhnull spiorad an duine bheo, 
agus bheireadh iad am barail—car faicleach, gun 
teagamh—co 'n duine be6 da 'm buineadh an 
spiorad a bh' ann, agus gur h-e 'n t-aobhar a bh' 
aige, airson a leithid sud de ghiollachd a thoirt do 
Dh6mhnull, gu 'n robh sinl aige fcin anns a 
bhoirionnach. Ach faodar a cheisd fharraid : 
Car son a chuir an duine so a spiorad a mach a 
ghiollachd Dhomhnuill, aig nach robh deigh no 
su.il anns a bhoirionuach 1 c'ar son nach deach e 
agus nach d' thug e ghiollachd do 'n fhear a bh' 
air lobhta 'n stabuill ? 

A nis, air eagal's gu 'm faod a h-aon agaibh a 
bhi mach anamoch, agus gu 'n tachair spiorad an 
duine bheo oirbh, innsidh mi dhuibh mar is coir 
dhuibh sibh fein a ghnathachadh aig a leithid sin 
de dh' am cunnartach. Ma bhios an caraid dileas 
sin do 'n duine na 'r cuideachd, an cu, feumaidh 
sibh an aire thoirt nach gairm sibh e air ainm, a 
chionn ma gheibh an spiorad ainm a choiri, 
gheibh e 'n cu air a thaobh fein agus nar 
n-amhach-se, 's cha bhi ar tiarnadh ach caol, ma 
gheibh sibh idir be6 as an greim. Ach a chum's 
nach faigh an spiorad ughdarras thairis air a chu, 
bheir sibh fuil a cluas chli a choin, agus tha e air 
a radh le ciaut mu ui sibh so air a chu, gu 'n 
rachadh e ann am bad Mhic mollachd fein, gun 
ghuth air spiorad duine. Ach nan eireadh e 
mach gur ann a bha 'n ur cuideachd galla, 's nach 
b 'e cu, feumaidh sibh buntainn rithise air atharr­
achadh d6igh. Cha 'n fhaod sibh a gairm air a 
h-ainm, ni ' s m6 na dh' fhaodas sibh an cu a 
ghairm, ach an aite fuil a thoiit aisde-se, 's ann a 
chuireas sibh coingheall oirre, 'se sin cuiridh sibh 
dhibh gartan na coise cli agus ceanglidh sibh mu 
amhaich na galla e. Cha 'n 'eil fhios agam, na 'n 
eireadh dhuibh tuiteam na leithid so de chunnart, 
nach faigheadh sibh a mach 'nuair a bhiodh e 
tuiiieadh 's anamoch, nach robh gartain idir 
oirbh. Agus neimheil, dannara's mar a theid 'n 
cu sas 'n uair a theid fuil a thoirt as, cha 'n 'eil e 
ach faoin ann an coimeas ris a ghalla, 'n uair a 
gheibh i gartan na coise cli mu 'h-amhaich 
na clioingheall. Chuala mi fear ag radh aon 
uair—ach's iomadh facal mor a thuirt a cheart 

fhear riamh—gu'm fac' e fein, " le dha shuil," i 
dol an sas anns an doigh so, agus a miming air 
cul a h-amhach na sheasamh, 'sa h-uile roine 
dheth cho garbh ri friodhain an tuirc. Cha 'n 
'eil fhios agam an e 'n aon ni a tha'm facal 
"coingeall" a ciallachadh, 'n uair a tha e air 
uisneachadh anns an t-seadh so, ris an fhacal 
"coingheall," comhsdath. Cha tachradh seann 
daoine oirbh, mu chladaichean tuath Earraghaidh-
eal, a chionn deich bliadhna fichead, a theireadh, 
"tha colair mu amhaich a choin," 'se theireadh 
iad, "tha 'coingheall' mu amhaich a' choin." 
B' aithne dhomh duine coir aon uair de m' 
shaoghal, agus cha do chuir e colair riamh air. 
Thuirt a bhean ris aon latha 's e falbh a dh' 
ionnsaidh na feille, " A Dhughail, c'ar son nach 
cuir thusa coileir mu d' mhuineal, coltach ri 
daoine eile, 's tu dol thun na feille?" "Coileir no 
coingheall," a.rsa Dughal, "cha deach's cha teid 
mu m' mhuinealsa. Cha bhi coingheall ach air 
coin nan daoin' uaisle." 

A nis, ann am measg nan nithean sin a bhith-
ear a faicinn 'sa cluinntinn, agus nach gabh 
tuigsinn do 'n fheadhainn a chi iad, agus nach 
gabh creidsinn do 'n fheadhainn nach faic iad—• 
's iad sin solus no sanas-mairbh, 'se sin ri radh 
gu 'm faicear no gu 'n cluinnear air uairean, ni 
eigin a tha na shanas roimh bhas neach. 

Bha triuir no ceathrar fhear oidhch' air traigh 
's iad a sgriobadh le lion-coise. Bha 'n oidhche 
fiathail, gun a bhi fuasach dorcha, agus chual' iad 
bata ag iomram agus a tighinn an rathad a bha 
iad. Bha buillean nan ramh ri chluinntinn gu 
soilleir, agus chaidh am bata, co-dhiu mar a shaoil 
iadsan, gu tir aig carraig nach robh fad uapa, 's 
bha iad a cluinntinn coiseachd dhaoine air a 
charraig, agus fuaim, mar gu 'm biodh maidean 
ga 'n tilgeadh as a' bhata air tir air a charraig, 
ach ged a bha iad a cluinntinn a h-uile dad dheth 
sin cha robh iad a faicinn dad, rud a bha cuir 
ioghnadh gu le6ir orra, a chionn cha robh an 
oidhche cho dorcha, no charraig cho fada uapa's 
nach bu choir dhaibh gu 'm faiceadh iad cruth 
agus gluasad nan daoine. Co-dhiu dh' fhag iad 
an lion air an traigh agus choisich iad uile a null 
dh' ionnsuidh na carraige, 's an uair a rainig iad 
sud cha robh duine no bata no maide air a 
charraig. Ach seachdain no dha as a dheigh sud 
shiubhail a h-aon de sheann mhuinntir na sgir-
eachd, a bha chomhnuidh iomadh bliadhna ann 
an sgireachd eile, agus o'n a b'e a mhiann fein gu 
luidheadh a chorp comhladh ri cramhan a sbiun-
sireachd, thug iad a chorp ann am bata air astar 
fada, agus sann air a charraig air an cuala na 
daoine an fhuaim a chuir an t-ioghnadh orra air 
an oidhche a dh' ainmich mi, a thugadh an corp 
air tir, agus bha h-uile h-aon dhe 'n fheadhainn a 
bh' air an traigh leis an leis an lion-sgriobaidh, 
air a charraig a measg muinntir eile, agus fuaim 
nan ramh 'n uair a bha 'm bata a tighinn gu 
cladach, a toirt ann an cuimhne gach aon aca, an 
fhuaim a chuaP iad an oidhche bha iad air an 
traigh. 

(Ri leantuinn). 

Am fear aig am bheil meas m6r air fhein, cha 
bhi aig ach nor bheagan meas air an Tighearna. 
Tha e 'toirt taing agus cliu dha fhein air son 
gach soirbheacdadh aimsireil agus eolas spioradail 
a ih' aige. Ach ged a their esan e61as spioradail 
ris an e61as a th' aige, cha 'n e fior eolas 
spioradail a th' ann. An t-e61as nach 'eil air 
a chom-partachadh le Spiorad Dhe, cha 'n urrain-
ear fior eolas spioradail a radh ris. 

http://su.il

Sgeulachdan Arabianach. 

OAIB. X I . 

BH A Fetnah air tuilleadh a radh mnr b' e gu 
'ri d' thainig ard-mharsanta nan seudan a 

steach do 'n t-seomar anns an am. Thuirt e ri 
Fetnah, " A bhaintighearna, tha mi air tighinn o 
fhaioinn seallaidh a tha gle mhuladach. Thug-
adh duine og air muin camhail gus an taigh-eirid-
inn am Bagdad. Bha e cho lag's nach b' urr­
ainn e fuireach air muin a' chamhail gun a bhith 
air a cheangal le cuird. Bha iad air a thoirt bhar 
muin a' chamhail, agus a' dol 'g a thoirt a steach 
do 'n taigh-eiridinn an uair a thachair dhomhsa 
'bhith 'dol seachad. Chaidh mi far an robh e, 
agus an uair a bheachdnaich mi gu math air, bha 
mi 'smaomtean gu 'm faca mi 'aghaidh roimhe. 
Dh' fheoraich mi dheth mu thimchioll an teagh-
laich agus na duthchadh do 'm buineadh e; ach 
an aite mo fhreagairt is ann a bha e 'sior osnaich 
agus a' sileadh nan deur. Ghabh mi truas dheth 
agus o ' n a tha mi cho eolach air daoine tirme, 
thug mi an aire gu 'm bheil feum aige gu 'n gabh-
teadh curam sonraichte dheth. Cha leiginn leotha 
a chur do'n taigh-eiridinn; oir tha fhios agam gie 
mhath air mar a tha iad a' deanamh ris na daoine 
tinne, agus tha fhios agam nach 'eil na lighichean 
ro sgileil. Thug mi air mo sheirbhisich a thoirt 
do mo thaigh fhin; agus tha iad a nis, mar a dh' 
ordaich mi dhaibh, ann an seomar diomhair, far 
am bheil iad a' cur aodach glan uime, agus a' 
deanamh ris mar a dheanadh iad rium fhin." 

A n uair a chuala Fetnah na briathran so, thug 
a cridhe leum as, agus dh' fhairich i i-fhein air a 
gluasad 'na h inntinn air dhoigh nach b'urrainn i 
'thuigsinn. Thuirt i ris, "Thoir mise do 'n t-seo­
mar anns am bheil an duine tinn; bu mhath leam 
fhaicinn." 

Thugadh a steach i do 'n t-seomar anns an robh 
an duine tinn. Agus an uair a fhuair mathair 
Ghanem agus Alcolomb, an seomar dhaibh fhein, 
thuirt a mhathair: "Ochan ! a nighean, truagh's 
mar a tha 'n coigreach tinn ud, is docha gu 'm 
bheil do bhrathair, ma tha e beo, a' cheart cho 
truagh staid ris." 

An uair a chaidh Fetnah a steach do 'n t-seo­
mar anns an robh an duine tinn, agus a chaidh i 
dluth do 'n leabaidh air an robh e 'na laidhe, 
chunnaic i duine og agus a shuilean duinte, 
'aghaidh giasneulach, gun tuar, agus fliuch le deoir. 
Bheachdaich i air gu geur, thoisich a cridhe ri 
bualadh gu luath, agus shaoil i gur e Ganem a 
bha fa comhair; ach cha b' urrainn i thoirt oirre 
fhein a chreidsinn gur e 'bh' ann. Ged a chunn­
aic i ni eiginn aim a bha 'cur Ghanem 'na 
cuimhne, gidheadh bha iomadh ni eile ri fhaicinn 
ann a bha neo-choltach ris, agus mar sin cha b' 
urrainn i smaointean gur e a bha fa comhair. 
Ach bha leithid de thoil aico fios fhaotainn co bh' 
ann's gu 'n dubhairt i le guth fann, ' A Ghanem 
an tu tha mi 'faicinn ?" 

An uair a thuirt i so, stad i gus cothrom a 
thoirt dha air freagairt a thoirt dhi; ach an uair a 
chunnaic i nach do chuir e suim anns na briath­
ran a labhair i, thuirt i, "Ochan ! a Ghanem, cha 
'n ann ruit a tha mi 'bruidhinn ! Tha d 'iomhaidh 
an deigh greim cho mor a dheanamh air m' inn­
tinn 's gu 'n do ghabh mi an coigreach so 'na d' 
riochd. Dh' aithnicheadh mac Abou Aidhoub, 
ciod sam bith cho tinn 's a bhiodh e, guth 
Fetuah." 

A n uair a chuala Ganem (oir b' e a bh' ann) 

ainm Fetnah, dh' fhosgail e a shuilean, agus 
sheall e an taobh o ' n d ' fchainig an guth a labh-
air ris. Agus an uair a dh' aifchnich e gu 'm b' e 
Fetnah a bha fa chomhair, thuirt p., "Ah ! a 
bhaintighearna, ciod a' mhiorbhuil"—Cha b' 
urrainn e an corr a radh. Le meud an aoibhneis 
a thainig cho ealamh g' a ionnsuidh, dh' fhann-
aich e anns a' mhionaid. Binn Fetnah agus am 
marsanta na b' urrainn iad gus a thoirt as an 
laigse. Agus cho luath 's a chunnaic iad gu 'n 
robh e 'dol na b ' fhearr. dh' iarr am marsanta air 
Fetnah a dhol am mach as an t-seomar. air eagal 
gu 'n tugadh sealladh dhi an tuilleadh trioblaid 
air. 

An uair a chaidh Ganem na b' fhearr, sheall e 
mu 'n cuairt an t-seomair, agus o nach robh e 
'faicinn Fetnah, ghlaodh e, ag radh, "Fhetnah mo 
ruin, ciod a thachair dhut? Am faca mi le mo 
shuilean thu, no an robh mi air mo mhealladh?" 

"Cha robh, mo thighearna," ars' am marsanta, 
"cha robh thu air do mhealladh idir. Is mise a 
dh' iarr oirre a dhol am mach as an t-seomar. Ach 
chi thu i cho luath's a dh' fhasas tu na 's tieise. 
Tha feum mor agad an drasta air fois is tamh 
fhaotainn, agus cha choir dhuinn dragh sam bith 
a chur ort. Tha cuisean a nis air an atharrachadh 
do d' thaobh. Tha mi 'smaointean gur tu an 
Ganem mu 'n d' ordaich an righ fios a chur air 
feadh a' bhaile gu 'm bheil e 'toirt lan mhathanas 
dha. Na bi ag iarraidh an tuilleadh fiosrachaidh 
aig an am so. Innsidh a' bhean uasal a bha 
labhairt o chionn tiotadh mu gach ni eile. Air 
an aobhar sin na biodh dad a' cur ciraim ort ach 
cia mar a gheibh thu do shlainte. Ni mise a 
h-uile ni 'nam chomas a chum do shlainte 'thoirt 
air ais dhut." 

An uair a thuirt e so, dh' fhag e Ganem gu 
fois a ghabhail, agus chaidh e dh' ulluchadh gach 
cungaidh a shaoileadh e a bhiqfilh freagarrach dha 
an deigh na dh' fhuiling e le u'idil is falbhan is 
cion bidh. 

Fad na h-uine ud bha Fetnah anns an t-seomar 
comhladh ri Alcolomb, agus ri 'mathair, far an 
robh a' cheart shealladh ri fhaicinn 's a bh' anns 
an t-seomar anns an robh Ganem; oir an uair a 
thuig a mhathair gu 'm b' e Ganem a mac, an 
coigreach tinn a thug am marsanta do 'n taigh, 
bha i air a lionadh cho mor le aoibhneas's gu '11 
do thuit i ann an neul. Agus an uair a thainig i 
as an neul le cuideachadh Fetnah agus bean a' 
mharsanta, bha i 'cur roimpe eirigh as an leabaidh 
gus a dhol far an robh e. Ach an uair a thainig 
am marsanta steach do 'n t-seomar, chuir e bac-
adh oirre. Thuirt e rithe gu 'n robh Ganem cho 
lag, agus air a dhol as cho mor's gu 'n cuireadh 
na faireachdainean a dh' eireadh 'na cridhe, an 
uair a chitheadh e 'mhathair agus a phiuthar, a 
bheatha ann an cunnart. Cha ruigeadh am mar-
santa leas an tuilleadh a radh ri mathair Ghanem. 
Cho luath's a chual' i gu 'n cuireadh i beatha 
'mic ann an cunnart le dhol a bhruidhinn ris, 
sguir i a dh' iarraidh a dhol ami. 

An sin thuirt Fetnah, "Thugamaid taing do 
Dhia air son gu 'n d' thug e comhladh sinn a dh' 
aon aite. Theid mi air ais do 'n luchairt, agus inn­
sidh mi do 'n righ a h-uile dad mar a thachair; 
agus thig mi air ais am maireach far am bheil 
sibh." 

A n uair a thuirt i so, dh' fhag i beannachd aig 
Alcolomb's aig a mathair, agus dh' fhalbh i. 

Cho luath 's a rainig i an luchairt, chuir i 
Mesrour far an robh an righ a dh' iarraidh air 
cead a thoirt dhi beagan comhraidh a dheanamh 
ris far nach biodh neach ach iad fhein. Dheon-

aich an righ an t-iarrtus so a thoirt dhi. Agus 
an uair a thugadh do sheomar an righ i, leig i 
i-fhein 'na sinead!: aig a chasan, agus a lamhan 
air an lar a reir mar a bha cleachdte. Dh' aithn 
e dhi eirigh, agiu. suidhe. An sin dh' fheoraich 
e dhi an cual' i guth air Ganem. 

"ACheannai: 1 nam fior Chreidmheach," ars' 
ise, "shoirbhieli an gnothaeh leam cho math's gu 
'n d' fhuair mi .a-aon e fhein, agus mar an ceudna, 
a mhathair ag.w a phiuthar." 

Bha toil aig an righ fios fhaotainn cia mar a b' 
urrainn i am T.-iotainn ann an uine cho goirid. 
Dh' innis i d'.a a h-uile car mar a thachair. 
Labhair i moran mu dheidhinn cho math's a bha 
mathair is j.'uthar Ghanem. An uair a chual' an 
righ cho m.oth's a mhol i iad, thuirt e gu 'in b' e 
mhiann am faicinn 'nan triuir. 

Ged a bha Haroun Alraschid 'na dhuine a 
ghabhadh corruich mhor air son fior bheagan 
aobhair, agus a dheanamh gniomharan cruaidh-
chridheach an uair a bhiodh e ann an teas na 
corruich; gidheadh an uair a thraoghadh 'fhearg, 
agus r: - Intheadh e gu 'n d' rinn e gniomh olc, 
bha e 'n comhnuidh deas gus caoimhneas a nochd-
adh do 'n mhuinntir air an d' rinn o olc. Air 
dha, aii' an aobhar sin, fios a bhith aige gu 'n d' 
rinn e gu h-eucorach geur-leanmhuinn air Ganem 
agus air a theaghlach, agus gu 'n d' ordaich e 
masladh a thoirt dhaibh gu follaiseach, chuir e 
roimhe gu 'n tugadh e urram dhaibh gu follais-
seach mar an ceudna. 

"Tha aoibhneas ro mhor orm," ars' esan ri Fet­
nah, "gu 'n deachaidh agad air am faotainn, cha 
'n ann air do shon-sa 'mhain, ach air mo 
shon fhin. Cumaidh mi ris a' gbealladh a 
thug mi dhut. Posaidh tu Ganem, agus tha 
mi an so ag innseadh dhut nach 'eil thu 
na 's fhaide na d' bhanoglaich agamsa. Tha 
do shaorsa agad. Theirig air ais far am bheil am 
marsanta og, agus cho luath's a theid e am feabh-
as, bheir thu e fhein's a mhathair's a j>hiuthar 
an so far am bheil mise." 

Air an ath mhadainn chaidh Fetnah do 'n taigh 
aig marsanta nan seud, o 'n a bha toil aice fios 
fhaotainn cia mar a bha Ganem, agus gus an 
naigheachd mhath a bha aice innseadh dhaibh. 
B'e am marsanta a' cheud neach a thachair rithe, 
agus dh' innis e dhi gu 'n d' fhuair Ganem. fois 
mhath air an oidhche roimhe sid, agus gu 'm b' e 
bron is lionn-dubh aobhar athrioblaid. Agus o'n 
a thugadh air falbh aobhar a bhroin, gu'm biodh e 
ann an deagh shlainte ann an uine ghoirid. 

Mar sin thoisich Ganem ri fas laidir, slan. Eadar 
an fhois a fhuair e, na cungaidhean a ghabh e, 
agus, os cionn gach ni, an fhois a fhuair inntinn, 
dh' fhas e cho math ann an uine ghoirid's gu 'n 
robh am marsanta a' smaointean gu 'm faodaidh e 
'mhathair, agus a phiuthar, agus Fetnah fhaicinn 
gun chron sam bith a dheanamh dha; nam biodh 
e fhein deonach am faicinn. Ach bha aobhar 
eagail gu 'n cuireadh sealladh dhe 'mhathair 's 
dhe phiuthair tuilleadh's a' choir de dh' aoibh­
neas air, o nach robh fhios aige gu'n robh iad ann 
am Bagdad. Agus anns an t-suidheachadh's an 
robh e, cha fhreagradh so air. Air an aobhar sin 
shuidich iad gu 'n rachadh Fetnah an toiseach a 
steach far an robh e do 'n t-seomar; agus gu 'n 
rachadh a mhathair agus a phiuthar a steach an 
uair a shaoileadh iad gu 'm biodh an t-am freag­
arrach ann. 

Ri leantuinn. 

Is iad na deoir a shilear ann an uaigneas na 
deoir a's goirte a shilear aig am sam bith, 

Cuirear am paipear gu hiohd-gabhail aim an 
Breatunn, an New Zealand, 's an duthchannan 
cein eile air son 1.52 neo 6s. 3d. 'sa bhliadhna. 
Tha 'phris ri bhi air a phaigheadh toiseaeh na 
bliadhna. 

Biodh gach litir us eile air a seoladh gu 

PUBLISHERS MAC-TALLA, 
Sydney, Cape Breton. 

DI-HAOINE, APRIL 26, 1901. 

T H A cogadh Africa ma Dheas an 
deigh anabarr airgeid a chosg do 
Bhreatunn oheana, agus cha 'n eil e 
ullamh fhathast. Tha a' chosguis gu 
ruige so an deigh a dhol os ceann 
cosguis a chogaidh a bha eadar Breat­
unn us Ruisia anns a Chriniea, agus 
thug e aona bliadhn' deug de Bhreat 
unn faotainn na h-aite fein an deigh 
a' chogaidh sin. B' fheudar do 'n 
Riaghladh Bhreatunnach air an 
t-seaohdain s'a chaidh $56,000,000 de 
chisean ura & leagail air an duthaich, 
ged a bha uallach trom gu le6r oirre 
roimhe. Chaidh iad $266,035,000 
anns na fiachan air a bhliadhna dh' 
fhalbh. Leis na cisean ura bidh 
teachd-a-steach na bliadhna so air a 
thogail gu $938,010,000. Tha cis air 
a leagail air siiicar agus air gual, 
goireas a bha roimhe so saor; tha sin 
an deigh corruich nan saor-mhalair-
teach a dhusgadh, agus tha an sluagh 
mi-thoilichte. Tha moran am barail 
nach biodh e ro-shabhailte do 'n 
riaghladh a dhol a shireadh ath-thagh-
adh aig an am so, ged nach eil fhios 
am bheil an riaghladh gu mor ri 'n 
coireachadh, oir cha robh e 'nan comas 
a' chosguis a chumail fodha o'n th6is-
ich an cogadh. Ach a reir barail 
cuid tha an riaghladh Breatunnach ri 
choireachadh air son an cogadh aobh-
arachadh, agus cha bhiodh e doirbh 
toirt air sluagh a tha fo uallaichean 
troma na cosguis sin a chreidsinn, co-
dhiubh a tha e nor no nach eil. 

T H A an ceannard Philippineach 
Aguinaldo, a nise 'na phriosanach ann 
an lamhan 'nan Geancach mu dheir-
eadh thall. Ghlacadh e ann an doigh 
nach 'eil a taitinn ro mhath ris an 
roinn a's motha de mhuinntir nan 
Staidean. Bhrathadh e do lamhan nan 
Geancaich le Philippineach a dh' innis 
dha gu robh an Coirneal Funston agus 
a dhaoine air an glacadh aige. Chreid 
Aguinaldo e, agus an uair a thainig e 
a dh' fhaicinn nam priosanaich a ghlac 
am Philippineach's e bh' ann gu 'n 
do ghlacadh e-fhein—ni nach 'eil aon 
chuid creideasach do arm nan Staid­
ean no a nochdadh deagh shaighdear-
achd. Cha chuala 's cha 'n fhaca 
sinn a leithid so air aithris mu na 
seanalairean Breatunnach ann an Af­

rica mu Dheas, agus tha sinn an doch-
as nach cluinn. Ma dh' fhaodte gur 
fhearr do na Philippineaich gu bheil 
e air a ghlacadh; agus ma tha an 
sgeul nor gu robh e 'na Cheann-suidhe 
air an riaghladh, agus na cheannard 
air an arm, bidh e gu math doirbh 
dhaibh duine fhaighinn 'na aite. Tha 
an cogadh eadar na Geancaich agus 
na Philippineich a dol air aghart 
moran na's fhaide na tha an stri ead­
ar Breatunn agus na Boerich, agus 
cha 'n 'eil Luzon—an t-aon a's motha 
dhe na h-Eileanan Philippineach—air 
a chisneachadh fhathast. Cha robh a 
leth uiread de innealan-cogaidh aig 
Aguinaldo 'sa bh' aig na Boerich; ach 
b' aithne dhaibh an duthaich gu math 
agus bha fhios aca gu 'n cuidicheadh 
am fiabhrus leotha an aghaidh nan 
Geancach. Gun teagamh's e cogadh 
fadalach a th' ann, a tha a cosnadh a 
bheatha do dh' iomadach saighdear 
treun air an da thaobh. 

T H A dbchas aig riaghladh Newfound­
land gu 'm bi reit air a deanamh 
eadar eadar Breatunn agus an Fhraing 
a thaobh nan c6irichean a tha iasgair-
ean na Frainge ag agairt air cladach a 
deas Newfoundland. Nuair a bha 
Newfoundland air a thoirt suas do 
Bhreatunn, bha coir air a thoirt do 
iasgairean Frangach an cuid eisg a 
thiormachadh 'sa ghlanadh air clad­
ach a deas an eileiu; riamh uaithe sin 
bha na Frangaich ag agairt nan c6ir-
ichean sin agus a' cur tuilleadh 'nan 
ceann o am gu am, gus am bheil iad a 
nise 'gabhail seilbh air a' chladach gu 
h-iomlan 'sa bacadh do iasgairean 
Newfoundland obair sam bith a 
dheanamh far an robh iadsan. Bha so 
o chionn iomadh bliadhna a' cur doir-
rain agus call air muinntir Newfound­
land, ach air eagal aimhreit a dhusg­
adh eadar Breatunn 's an Fhraing, 
bha iad a giulain leis. Toiseach na 
bliadhna so, co-dhiu, thug riaghladh 
Newfoundland rabhadh do Bhreatunn 
nach aontaicheadh iad feitheamh na's 
fhaide, agus uaithe sin bha am Priomh-
air Bond thall an Sasunn a cur a' 
chomhairle ri Chamberlain. Tha e 
air innse gu 'n d' thainig iad gu aon-
tachadh mu 'n chuis, agus gu 'm bi 
Newfoundland an uine ghoirid air a 
cur an lan sheilbh air a cladaichean fein 
gun a bhi aice ri airgead no fearann a 
thoirt suas do 'n Fhraing. Bidh so 
na ni math do Newfoundland, agus 
ma ni Breatunn, am feadh 'sa bhios i 
deanamh chumhachan ris an Fhraing, 
eileanan St. Pierre a cheannach 
uaipe, bidh e 'na ni math do Chanada 
cuideachd. Cha 'n eil ann an St. 
Pierre ach nead smuglairean, agus 
mar is luaithe theid a chreachadh's 
ann is fhearr do 'n duthaich so. 

Ghoirticheadh fear Niall Mac-an-
t-Saoir, a mhuinntir Catalone, ann an 
Libherpul, an Sasunn, o chionn ghoi­
rid le carbad a ruith thairis air. Cha 
robh e bed ach beagan uairean. Dh' 
fhag e bean ann a Halifacs. 

ot-Uachdaif air 
Tha Cotaichean-uachdair air an creic an stor-
aiehean eile air pris moran na 's airde na so, 
nacii eil faisg clio math ris, ann an aodach 
no ann an deanamh. 

' N A R T A I G H - C E A N N A C H D A I R 

Sraid Shearlot, Sidni, 
Tha sinn a' creic gach seors' innsridh air an cuircar feura am broinn taighe. 

Tha ar prisean ceart. Taghail againn. 

" Ceannaich o'n Chuideachd a's Motha, 's caomhain t' airgead." 

AMHERST BOOT & SHOE Mfg. Co., 
Amher s t , N. S. 

A Chuideachd Qhriasachd a's Flotha tha 's na 
Rolnnean Iseah 

Tha ar Brogan, agns gach seorsa caiseirt a tha sinn a deanamh, an deigh ainm 
mor f haotainn. 

Tha Mr. D. F. Domhnullach, a Stellarton, a' cur cuairt os ar leth air Ceap 
Breatunn's taobh an ear Nobha Scotia, uair 'san raidhe. Aim am baile Halifacs 
tha sinn a' cumail aig 153 Granville Street. 

Naigheachdan. 

Cha 'n eil a mise Eadailteach idir 
'na mhaor ann an Sidni. Chaidh fear 
a chur a dreuchd air son a bhi air an 
daoraich, mar a dh' innis sinn air an 
t-seachdain s'a chaidh, agus leig am 
fear eile dheth an dreuchd dhe thoil 
fein. 

Tha Class Biobuill Gailig air a 
chumail aig ceithir uairean na h-uile 
Sabaid ann an eaglais an Urr. Dr. 
Burrell (29th St. & 5th Ave.) am baile 
mor New York. Tha Aonghas Mac-
Leoid, Gaidheal a mhuinntir na seann 
duthcha, 'na fhear-teagaisg aig a' 
chlass aig an am so. Tha aireamh 
mhor de Ghaidheil Chanada, agus 
cuid dhiubh a Ceap Breatunn, a' frith -
ealadh a' chlass gu riaghailteach. 

Tha tuiltean mora anns naStaidean 
o chionn seachdain. Tha na tuiltean 
air sgur ann am Maine, ach ann am 
Massachusetts, am Pennsylvania, an 
Ohio's ann an Staidean eile tha tuil­
tean a deanamh call mor. Ann am 
Pennsylvania, thatar a' meas gu robh 
nach da no tri millean dolair air a 
chur a dhith leis an tuil, agus tha mu 
leth-cheud mile de luchd-obrach air an 
cumail 'nan tamh. Bha baile Cincin­
nati, Ohio, fo 'n tuil fad dha no tri 
lathaichean air an t-seachdain so, agus 
am fios mu dheireadh a thainig bha an 
t-uisge a sior eiridh. 

Tha cuideachd air a cur air bonn 
air son rathad electric a thogail ann 
an Sidni's an Glace Bay agus eadar 
an da bhaile. Ann an Sidni bidh an 
rathad a' toiseachadh aig laimhrig an 
aiseig air sraid Dorchester, a gabhail 
suas sraid Shearlot gu Whitney Ave­
nue, troimh sin a dh' ionnsuidh a' 
Fhier, agus a sin gu Glace Bay. Bidh 
coig mile dhe 'n rathad an taobh a 
stigh de chriochan Shidni, sia mile an 
Glace Bay, agus bidh aona mile doug 
a bharrachd air sin anns an t-siorrachd. 
Cosgaidh so sia ceud mile dolair. Tha 
an obair ri bhi air a cur air adhart 
gun dail. 

Bha na searmoin ann an aireamh 
dhe na h-eaglaisean feasgar na Sabaid 
s'a chaidh, a' buntainn ri stuaime, 
agus dleasdanas an t-sluaigh a thaobh 
na Scott Act. Bha iad uile air son an 
lagh sin a chumail, ag agairt gu 'm 
b' e a b' fhearr na an lagh a bhatar ag 
iarraidh, agus nach robh ni cearr air 
ach nach robhas 'ga chumail air obair. 
Bha coinneamh stuaime ann an Eag': 

lais St. Andrew oidhche Di-ciaduin, 
aig an do labhair an t-Urr. Mr. 
Grannd, a Trenton N. S., agus minis-
tearan a' bhaile. Bha an eaglais lan, 
agus bha 'n sluagh gu h-aon-ghuthach 
air taobh na Scott Act. 

Chaidh fear Alasdair Howie a 
mharbhadh ann am meinn Chaledonia 
maduinn Dior-daoin air an t-seachd­
ain s'a chaidh. Bha e air a mharbh­
adh le car a dh' fhuasgail o'n rbp a 
bha 'gan toirt as a mheinn. Iluith 
an carbad sin air ais, 'ga bhualadh-san 
gu h-iseal's ga mharbhadh air ball. 
Bha fear eile, Iain S. Domhnullach, 
comhla ri Howie agus chaidh a chas a 
bhristeadh, ach fhuair e as gun doch-
ann sam bith eile bhi air a dheanamh 
air. Cha robh Howie ach bliadhn' air 
fhichead a dh' aois. Bu mhac e do 
Phadruig Howie, an Glace Bay Mhor. 
Tha injury ag radh gu 'm b 'e dh' 
aobharaich an sgiorradh nach robh am 
fear a bha ceaagal nan caraichean cho 
ionnsaichte's bu chbir dha a bhith. 

Chaidh an soitheach-smuide "Green­
land," a bha tuath a marbhadh nan 
r6n, a long-bhristeadh aig eilean 
Bhryon. Chaidh an sgioba iasgaich 
—suas ri da cheud uile gu leir—a 
shabhaladh le soitheach eile. Bha 
coig mile rbn air b6rd aice, agus thug­
adh iad gu tir leis an t-soitheach eile 
cuideachd. 

Bha teachdaire bho chuideachd 
thogail nan soithichean air beulaobh 
Comhairle 'Bhaile's Bord na Malairt 
oidhche Di-luain. Dh' aontaich iad-
san a bha aig a' choinneamh gu 'm 
biodh e iomchuidh clo 'n bhaile ceud 
mile dolair a thoirt mar shaor dhuais 
do 'n chuideachd na 'n suidhicheadh 
iad na h-obraichean ann an Sidni. 

Tha Donnachadh R. Cuimein air 
fhasdadh aig cuideachd a' ghuail air 
son cur as do chreic stuth laidir timch-
ioll nam meinnean. Tha an t-61 a' 
cur call mor air a chuideachd le moran 
de na meinneadairean a bhi 'gabhail 
na daoraich gach latha paighidh 's a 
cur maille air an obair. Cha 'n eil 
iad air son sin a bhi mar sin na 's 
fhaide, agus o nach gabh luchd-riagh­
laidh na siorrachd os laimh an lagh a 
chur air obair tha iad-fein a' dol 'ga 
dheanamh. 

Tha Righ Iomhar ri bhi air a chrun-
adh anns an Og-mhios, 1902. Bidh 
greadhnachas mor air a chleachdadh 
an co-cheangal ris an t-seirbheis. Tha 
Abaid Iarmhinistir ri bhi air a h-ura-
chadh's air a cur ann an uiclheam 
neo-chumanta briagha fa chomhair 
an latha mhoir. Bidh i air a dunadh 
fad cheithir miosan toiseach na bliadh­
na s'a tighinn. 'S e 's d6c.ha gu 'n 
toir crimadh Iomhair barr air gach 
crunadh a rinneadh riamh roimhe ann 
am Breatunn. 

T H A na rioghachdan mora tha gabh-
ail laimh ann an ceartachadh chuisean 
ann an Sina ag agairt ceud millean 
punnd Sasunnach air an duthaich sin 
air son gach call us cosguis a chuir-
eadh orra air saileabh ceannairc nam 
"Bocsairean." Tha an Fhraing leatha 
fein ag agairt ochd millean punnd. 
Tha na Staidean, Breatunn, agus Iap-
an ag iarraidh air na rioghachdan 
deanamh le leth-cheud millein punnnd 
uile gu leir, ach 'se's dbcha nach bi 
an Fhraing agus a' Ghearmailt toil-
each sin a dheanamh. Bidh Sina air 
a creachadh ma thig oirre an t-suim 
mhor airgeid so a phaigheadh. 

Tha maoir a' bhaile a' tarruinn aire 
dhaoine gu mor aig an am so. Tha e 
soilleir nach eil moran dhiubhsan a 
tha 'nam maoir cho f reagarrach air an 
dreuchd's bu mhath le muinntir am 
faicinn. Agus cha 'n eil teagamh 
nach e 's coireach ri sin gu 'm beilear 
a taghadh nadan oine cha'n ann air son 
am mathais ach air son an saoiread. 
Tha luchd-riaghlaidh a' bhaile gun 
teagamh ag iarraidh nan daoine 's 
fhearr a ghabhas faotainn, ach cha 'n 
eil moran de 'n t-seorsa sin deonach 
gabhail aca air an tuarasdal a thatar 
a' cur nan tairgse, tuarasdal na's isle 
na thatar a' thoirt do na daoine tha 
cladhach air na sraidean. Tha sinn 
dhe'n bharail nach eil e 'na bhuanachd 
sam bith do 'n bhaile bhi deanamh 
caomhnadh dhe'n t-se6rsa so. Air 
son an t-sith a ghleidheadh agus riagh-
ailt a chumail air sluagh tha daoine 
earbsach, comasach feumail, agus cha 
bhi daoine dhe 'n t-seorsa sin toileach 

. a bhi nam maoir air tuarasdail bheaga 
ach fhad 'sa bhios iad gun obair eilo 
aca ri dheanamh. 

i fn eil sinn cruaidh ort 

Larigans olla-chairte air $1.10—bha iad 
roimhe so $1.75. Dongola Bals, le buinn 
dhubailte, air $1.15—tha ceannaichean 
eile faotainn $1.75 orra. Da phaidhir de 
shocsaichean cloimhe air cairteal dolair, 
agus am paidhir bhrog a's fhearr a. chuir 
thu riamh air do dha chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an caiseart, 
agus theid sinn an urras air gach paidhir 
a chreiceas sinn. 

e 

Mhrn Cruaidb * 
[BATHAR CRUAIDH 
SOITHEACH-COCAIREACHD 
PAINT agus OLLA 
UIDHEAM SAOIRSNEACHD 

Tha s i n n a' creic air na prisean a's isle. 

Tha sinn a' cumail 
gach seorsa : : : : 

Telephone 228. 
Feb. 20, '01—lyr 

SYDNEY HARDWARE Co., 
Sydney Hotel Block. 

Dealbhadairean, 
Seomar Dhealbh os cionn Stor Aonghais Mhic Guairo 

OBAIR MHATH AIR A DEANAMH AN 

EALAMHACHD AIR PR1S REUSANTA 

So an t-am anns an coir dhut a bhi sealltainn 
a mach air son 

UIDHEAMAN TUATHANACHAIS 
Thatar ag radh gur h-iad sin a 
tha air an deanamh le cuideachd 

M A S S E Y - H A R R I S 
' na h-uidheaman a's fhearr. 

Croinn Threabhaidh "Verity" aon each. Croinn Treabhaidh "Verity" 
da eaeh. Croinn Taobh bruthaeh aon each. Croinn 

Taobh Bruthaeli da eaeh. 
Mar an ceudna 

Toga iach HhorSey, 

Sidni, C. B 

/AGOOiS 0HE GACH MEUD. 

A g e n t s . 


